
				এই পাতাটির মুদ্রণ সংশোধন করা প্রয়োজন। 
Q ө স্বদেশ
আমার উৎসাহ হয় না, আমার মাথা হেঁট হইয়া যায়। এই কারণে যদি জানিতে পাই, তুচ্ছ স্বার্থপরতা আপনার সামান্ত লাভের জন্য, উপস্থিত ক্ষুদ্র সুবিধার জন্য রাজশ্রীর মন্দিরভিত্তিকে শিথিল করিয়া দিতে কুষ্ঠিত হইতেছে না, তবে সেই অপরাধকে আমি ক্ষুদ্র রাজ্যের একটি ক্ষুদ্র ঘটনা বলিয়া নিশ্চিন্ত থাকিতে পারি না । এই দেশীয় রাজ্যের লজ্জাকেই যদি যথার্থরূপে আমাদের লজ্জা এবং ইহার গৌরবকেই যদি যথার্থরূপে আমাদের গৌরব বলিয়া না বুঝি, তবে দেশের সম্বন্ধে আমরা ভুল বুঝিয়াছি।
পূর্বেই বলিয়াছি, ভারতীয় প্রকৃতিকেই বীর্যের দ্বারা সবল করিয়া তুলিলে তবেই আমরা যথার্থ উৎকর্ষলাভের আশা করিতে পারিব। ব্রিটিশরাজ ইচ্ছা করিলেও এ সম্বন্ধে আমাদিগকে সাহায্য করিতে পারেন না । তাহারা নিজের মহিমাকেই একমাত্র মহিমা বলিয়া জানেন, এই কারণে ভালো মনেও তাহারা অামাদিগকে যে শিক্ষা দিতেছেন তাহাতে আমরা স্বদেশকে অবজ্ঞা করিতে শিখিতেছি ; আমাদের মধ্যে যাহারা প্যাট্রিয়ট বলিয়া বিখ্যাত র্তাহীদের অনেকেই এই অবজ্ঞাকারীদের মধ্যে অগ্রগণ্য । এইরূপে র্যাহারা ভারতকে অস্তরের সহিত অবজ্ঞা করেন র্তাহারাই ভারতকে বিলাত করিবার জন্য উৎসুক— সৌভাগ্যক্রমে তাহদের এই অসম্ভব আশা কখনোই সফল হইতে পারিবে না ।
আমাদের দেশীয় রাজ্যগুলি পিছাইয়া পড়িয়া থাকুক আর যাহাই হউক, এইখানেই স্বদেশের যথার্থ স্বরূপকে আমরা দেখিতে চাই । বিকৃতি-অতুকুতি মহামারী এখানে প্রবেশলাভ করিতে না পারুক, এই আমাদের একান্ত আশা । ব্রিটিশরাজ আমাদের উন্নতি চান, কিন্তু সে উন্নতি ব্রিটিশমতে হওয়া চাই। সে অবস্থায় জলপদ্মের উন্নতি-প্রণালী স্থলপদ্মে আরোপ করা হয়। কিন্তু দেশীয় রাজ্যে স্বভাবের অব্যাহত নিয়মে

